
djad dan berotak angin, ia anggep sasoeatoe poedjian jang orang briken memang wadjibnja ia moesti dapet, dan malah ia merasa djengkel sekali kaloe publiek kaliatan tida perdoeli atawa koeranq hargaken pada iapoenja karadjinan dan djasa-djasa. Dan di fihak publiek golongan rendah, lantaran taoe Tan Tjo Lat ingin sekali dapet oempakan dan poedjian, dan sabagian lagi lantaran koeatir kaloe bikin itoe Engko Bek koerang senang nanti padjeknja dikasih naek, pasti sadja tida sekakar boeat iringin kasoekaännja itoe, hingga saban kalih Tan Tjo Lat mengobrol aken banggain kapandeannja, kabanjakan jang lantes „gendangin” dengen poera-poera menjataken kagoem, dan sasoeatoe pikiran jang ia lahirken, maski sifatnja bagimana botjingli, oleh jang denger lantes disamboet dengen “ja, betoel!“ sambil manggoet-manggoet kepala.

Begitoelah Tan Tjo Lat jang berotak angin djadi ada idoep dalem oedara kapalsoean jang tertjipta oleh iapoenja sikep sendiri jang gila-hormat, Lantaran mengira kabanjakan pendoedoek di X. ada taro indah dan sijmpathie serta segala perboeatannja orang taro harga dan benerken, maka ia djadi semingkin brani aken pentang

